
始之宣城郡

作者：謝朓　南齊

本作品收錄於《謝宣城集》

版本信息

下帷闕章句，高談媿名理。

疎散謝公卿，蕭條依掾史。

簪髪逢嘉惠，敎義承君子。

心迹苦未并，憂歡將十祀。

幸沾雲雨慶，方轡參多士。

振鷺徒追飛，群龍難隸齒。

烹鮮止貪兢，共治屬廉聇。

伊余昧損益，何用祗千里。

解劍北宮朝，息駕南川涘。

寧希廣平詠，聊慕華陰市。

始之宣城郡

棄置宛洛遊，多謝金門裏。

招招漾輕楫，行行趨巖趾。

江海雖未從，山林於此始。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

